
Agjencitë pjesëmArrëse të Kombeve të bAshKuArA:
PNUD, UNICEF, UNFPA, UNV dhe UNHCR 

pArtnerët zbAtues: 
Ministria e Punës, Çështjeve Sociale dhe Shanseve të Barabarta (MPÇSSHB), Sekretariati Teknik 
për Romët, Bashkia e Tiranës, Bashkia e Durrësit, Bashkia e Elbasanit, Bashkia e Fierit, Ministria 
e Brendshme (MB), Ministria e Arsimit dhe Shkencës (MASH), Ministria e Shëndetësisë (MSH), 
Drejtoria e Përgjithshme e Policisë së Shtetit, Zyrat Rajonale të Punësimit, Qendrat e Formimit 
Profesional, Shërbimet e Ndihmës Ligjore në Tiranë (SHNLT), organizatat e popullsisë rome dhe 
egjiptiane, etj. 

Rrugëtimi drejt përfshirjes sociale

Kjo broshurë përmban histori për ndryshimin, 
sukseset e arritura dhe vështirësitë e hasura 
gjatë rrugës, reflektimet dhe mësimet e nxjerra 
nga të gjitha ata që janë angazhuar në arritjen e 
përfshirjes sociale nëpërmjet programit: “Fuqizimi 
i komuniteteve lokale në nevojë në Shqipëri”. Si 
e tillë, broshura paraqet përvojën dhe njohuritë 
e pjesëmarrësve në projekt dhe të anëtarëve të 
komunitetit. 

Nëse jeni një organizatë lokale, aktivist shoqëror, punonjës i qeverisë ose 
një enti të saj, agjenci e OKB-së ose staf i saj, anëtar i komunitetit ose 
zyrtar i lartë që ka si qëllim të kontribuojë në zhvillimin e një shoqërie 
përfshirëse, kjo broshurë do të jetë frymëzuese dhe e dobishme. Ajo është 
hartuar për të mbështetur të gjitha ata që përpiqen të shtojnë punën, të 
përmirësojnë praktikën dhe të arrijnë ëndrrën e dëshiruar të barazisë dhe 
përfshirjes.

Mbi të gjitha, mësimet e nxjerra në këtë broshurë janë kontribut i 
komuniteteve rome dhe egjiptiane që kanë marrë pjesë në projekt, 
përvoja e të cilëve përgjatë projektit dhe dëshira e brendshme e tyre për 
t’i ndryshuar gjërat për më mirë kanë një pjesë të konsiderueshme në 
mësimet e nxjerra dhe të paraqitura në këtë broshurë.

Këto rreshta u dedikohen të gjithë atyre personave që kanë shpenzuar 
kohë për të ndarë historinë e jetës së tyre për të shkruar këtë broshurë. Një 
falënderim i veçantë shkon për përfaqësuesit e komuniteteve, vullnetarët, 
punonjësit e administratës civile dhe stafin e OKB-së për përkushtimin, 
bujarinë dhe guximin e tyre për të ndarë me të tjerët dhimbjet dhe 
përfitimet në këtë rrugëtim të kësaj pune të përbashkët. 

FALEMINDERIT!

Historiku 

Ndërkohë që ka një mospërputhje në shifrat 
për popullsisë rome dhe egjiptiane që jeton 
në Shqipëri, studimet kërkimore japin prova 
bindëse se komunitetet rome dhe egjiptiane 
janë që të dyja të margjinalizuara dhe të 
përjashtuara nga pikëpamja sociale dhe kushtet 
e tyre të jetesës janë të mjerueshme. Ato 
kanë akses të kufizuar në ujin e pijshëm dhe 
sistemin e kanalizimeve. Ato nuk përfaqësohen 
politikisht në parlament dhe kanë përfaqësim të 
kufizuar në qeverisjen vendore. 
Popullsia rome dhe egjiptiane vuan nga një 
papunësi masive ku 72% e tyre janë të papunë 
kundrejt 15,8% të popullsisë jo rome (PNUD 
2006) për shkak të nivelit të ulët arsimor, 
paragjykimeve dhe diskriminimit në tregun 
e punës. Ata punojnë kryesisht në sektorin 
informal dhe 70% e burimeve të të ardhurave 
vijnë nga puna e rastësishme dhe vetëpunësimi. 
Të ardhurat mesatare për familjet rome dhe 
egjiptiane janë 68 euro kundrejt 175 eurove për 
familjet jo rome në të njëjtin mjedis (PNUD; 
2006); jetëgjatësia e romëve është 10 vjet më e 
shkurtër se pjesa tjetër e popullsisë (BB, 2005); 
niveli i analfabetizmit te romët e moshës 15 
vjeç e poshtë është 55% krahasuar me 2% në 
popullsinë jo rome (PNUD; 2006). Shkalla 
e regjistrimit në shkollë është shumë e ulët: 
13,5% për fëmijët romë të moshës 3-5 vjeç 
(UNICEF, SCA, 2006) dhe vetëm 5% e fëmijëve 
të moshës 15-16 vjeç vazhdojnë shkollën e 
mesme. Mungesa e dokumenteve të regjistrimit 
civil i pengon ata që të kenë qasje në shërbimet 
publike dhe sociale, në shërbimet e punësimit, 
të kujdesit shëndetësor, si dhe që të regjistrohen 
në arsimin e detyrueshëm dhe formimin 
profesional, regjistrimin si të pastrehë etj. 
Në këtë kuadër, kjo ishte arsyeja që programi 
i përbashkët për fuqizimin e komuniteteve 
lokale në nevojë (JP-EVLC) u zhvillua si pjesë 
e programit “Një OKB”, që ka si qëllim rritjen 
e veprimit dhe të efikasitetit duke mbledhur 
bashkë agjencitë e OKB-së në një program, një 
buxhet, një lider, por duke ruajtur ndërkohë 
mandatet dhe misionet e veçanta të agjencive të 

ndryshme të OKB-së. 
Qëllimi i përgjithshëm i programit EVLC është 
përmirësimi i sigurisë njerëzore dhe i aksesit 
në të drejtat e tyre për minoritetet rome dhe 
egjiptiane në nevojë, në veçanti për gratë dhe 
fëmijët. 
Programi është ideuar për të mbështetur tre 
objektiva kryesore, ku përfshihen: 
1.  Mbështetja e pjesëmarrjes së komuniteteve në 
nevojë në vendimmarrjen vendore - nëpërmjet 
identifikimit të përparësive dhe përgatitjes së 
Planeve për Zhvillimin e Komunitetit, zbatimit 
të projekteve për përmirësimin e komunitetit 
në partneritet me qeveritë vendore, forcimit 
të kapaciteteve dhe rritjes së bashkëpunimit 
ndërmjet OJQ-ve rome dhe egjiptiane dhe 
komuniteteve të tyre përkatëse. 
2.  Mundësimi i komuniteteve në nevojë që të 
kenë akses në të drejtat e tyre dhe shërbimet 
publike – nëpërmjet regjistrimit civil, policimit 
në komunitet, ngritjes dhe forcimit të një rrjeti 
ndërmjetësish romë në fushën e shëndetësisë, 
arsimit dhe mbrojtjes së fëmijëve dhe lehtësimit 
të formimit profesional dhe punësimit. 
3.  Nxitja e politikave dhe fuqizimi institucional 
për përfshirjen sociale të komuniteteve në nevojë – 
nëpërmjet ngritjes së kapaciteteve dhe ndihmës 
për institucionet e qeverisjes vendore dhe 
qendrore, ngritjes së kapaciteteve dhe fuqizimit të 
partneriteteve për OJQ-të rome dhe egjiptiane. 
Ky program përdor një qasje që përfshin shumë 
sektorë të fushave të ndryshme në ndërthurje 
me ekspertizën nga agjencitë e OKB-së, si 
PNUD, UNICEF, UNFPA, UNV dhe UNHCR, 
të cilat janë në pozicion më të mirë për të 
trajtuar çështjet përkatëse. 
Partneri kryesor nga qeveria, i cili është 
përgjegjës për koordinimin e veprimeve të 
planifikuara është Ministria e Punës, Çështjeve 
Sociale dhe Shanseve të Barabarta (MPÇSSHB), 
Sekretariati Teknik për Romët, ndërsa në 
nivel rajonal dhe vendor autoritetet e bashkisë 
Tiranë, Durrës, Fier dhe Elbasan janë partnerët 
kyçë për zbatimin e veprimtarive të programit 
në nivel vendor.

përmbledhje e Arritjeve të progrAmit 
evlc 
Duke bashkuar përpjekjet e tyre në këtë 
program, qeveria, agjencitë e OKB-së, 
organizatat joqeveritare rome dhe egjiptiane, 
përfshirë organizatat me bazë komunitetin 
(OBK) dhe organizatat e shoqërisë civile në 
Shqipëri (OSHC), ndihmuan: 

komunitetet rome dHe egjiptiane u bënë 
aktorë të zHvillimit të tyre 
Këtu përfshihet mobilizimi dhe përfshirja e 
komuniteteve rome dhe egjiptiane në zhvillimin 

e planeve të zhvillimit lokal dhe ndikimin e 
njësive të qeverisjes vendore për të trajtuar 
përparësitë dhe për të përmirësuar shërbimet 
bazë për këto komunitete në nevojë në katër 
qarqet e vendit ku programi u vu në zbatim. 

përmirësimin e Kushteve bAzë të 
jetesës për Komunitetet rome dhe 
egjiptiAne 
Pas përpjekjeve për mbështetje nga komunitetet 
rome dhe egjiptiane, njësitë e qeverisjes 
vendore në zonat e projektit në bashkëpunim 
me programin EVLC zbatuan projekte në 

infrastrukturë që pajisën komunitetet në nevojë 
me qendra shëndetësore, kopshte, qendra 
sociale, rrugë më të mira, sisteme kullimi 
dhe kanalizimi etj., duke përmirësuar kështu 
shërbimet bazë dhe cilësinë e jetës.

Forcimin e KApAciteteve të 
orgAnizAtAve joqeveritAre rome dhe 
egjiptiAne 
Programi EVLC ka ofruar trajnime për OJQ-të 
rome dhe egjiptiane që ato të rrisin njohuritë 
dhe aftësitë në fushat që u nevojitej më tepër 
mbështetje. Programi EVLC ka ndjekur një 
qasje të mësuari që kombinon trajnimin në 
klasa me zbatimin në praktikë të njohurive 
të marra. Organizatat joqeveritare rome dhe 
egjiptiane kanë zhvilluar projekte të vogla që u 
financuan nga programi EVLC pas një procesi 
konkurrimi. Stafi i programit EVLC ka shkuar 
te secila prej këtyre OJQ-ve duke i udhëzuar 
ato. Kjo përvojë rezultoi në projekte të 
suksesshme që ndikuan në jetën e komuniteteve 
rome dhe egjiptiane, ndërkohë që këto OJQ 
rritën kapacitetet e tyre dhe përmirësuan 
praktikat e shërbimit për komunitetet e tyre. 

Komunitetet rome dhe egjiptiAne të 
mësojnë rreth të drejtAve të tyre dhe 
AKsesit në shërbime
Duke përqafuar qasjen që bazohet tek të 
drejtat, programi EVLC rriti ndërgjegjësimin 
e komuniteteve rome dhe egjiptiane për të 
drejtat dhe përgjegjësitë e tyre si qytetarë të 
këtij vendi. Agjencitë e OKB-së, organizatat 
me bazë komunitetin, OJQ-të, vullnetarët 
nga komunitetet rome dhe egjiptiane dhe 
punonjësit e administratës civile në organet 
e qeverisjes vendore punuan së bashku për 
regjistrimin civil si parakusht që komunitetet 
rome dhe egjiptiane të kenë mundësi përfitimi 
nga të drejtat e tyre, si p.sh: kartat e shëndetit, 
ndihma ekonomike, regjistrimi si të papunë etj. 
Programi EVLC ka ushtruar ndikimin e tij në 
kuadrin ligjor për të përmirësuar në veçanti 
regjistrimin e fëmijëve në lindje. Aksesi në 

shërbimet shëndetësore dhe arsim kanë qenë në 
zemër të përpjekjeve të programit, ndërkohë që 
vullnetarët dhe ndërmjetësit e komunitetit kanë 
ndihmuar vazhdimisht anëtarët e komunitetit 
të tyre për të kapërcyer vështirësitë. 

AnëtArët e Komunitetit rom dhe 
egjiptiAn të përFtojnë AFtësi për të 
rritur punësimin në tregun e punës
Pjesëmarrësit në programin EVLC nga 
komunitetet rome dhe egjiptiane janë 
regjistruar në kurse formimi profesional, 
kanë marrë certifikata, si dhe kanë përfituar 
vegla dhe materiale për të hyrë në tregun e 
punës. Ata përfituan nga formimi në punë, 
kryerja e praktikës në biznese, panairet e 
punës dhe konkurset për të promovuar veten. 
Plot dinjitet, ata kanë nisur të ndikojnë në 
mendësinë e punëdhënësve për punësimin e 
romëve dhe egjiptianëve si punonjës të aftë 
dhe të përgjegjshëm. Shumë prej tyre ende po 
eksplorojnë tregun, ndërkohë që programi i ka 
ndihmuar të regjistrohen në Zyrën Rajonale të 
Punësimit. 

Komunitetet rome dhe egjiptiAne të 
bAshKëpunojnë me policinë për të 
mbrojtur njerëzit më në nevojë.
Kjo përfshinte vendosjen e kontratave sociale 
ndërmjet komuniteteve në nevojë dhe forcave 
të policisë në katër qarqe. Ndërmjetësuesit 
e trajnuar të komunitetit bashkëpunuan me 
forcat e policisë për të siguruar mbizotërimin e 
ligjit dhe rendit dhe që anëtarët e komunitetit 
të gëzonin të drejtën për mbrojtje. Policia 
dhe ndërmjetësuesit e komunitetit mësuan të 
punojnë së bashku. Përveç kësaj, komunitetet 
rome dhe egjiptiane u ndërgjegjësuan për 
mekanizmat e raportimit të ngritura nga 
Ministria e Brendshme për të garantuar që 
policia të ofrojë shërbime të përshtatshme 
cilësore për të gjitha komunitetet, sidomos për 
ato që diskriminohen. Komunitetet rome dhe 
egjiptiane kanë mësuar si ta përdorin sistemin 
për t’u mbrojtur. 

rritjen e KApAciteteve shtetërore 
për të rAportuAr për objeKtivAt e 
përcAKtuArA në plAnin KombëtAr të 
veprimit (pKv) për përFshirjen e romëve
Falë bashkëpunimit të programit EVLC me 
qeverinë, u zhvillua një sistem monitorimi i 
bazuar në rrjet. Programi ndihmoi gjithashtu 
qeverinë që të trajnonte stafin sesi të 
përdorte sistemin dhe të prodhonte raporte 
të përshtatura. Sistemi monitorues u vendos 
fillimisht në katër zonat e programit, por 
më pas ai u shtri në gjashtë qarqe të tjera 
me popullsi të lartë të komuniteteve rome 
dhe egjiptiane. Ky zgjerim u krye mbi bazën 
e kërkesës që programi EVLC mori nga 
Sekretariati Teknik për Romët. 
Një projektvendim i Këshillit të Ministrave 
u përgatit në mënyrë pjesëmarrëse me 
kontributin e punonjësve të shtetit që merren 
me sistemin e monitorimit. Pritet që ky 
projektvendim ta bëjë sistemin funksional 
në kapacitet të plotë dhe që qeveria dhe 
Sekretariati Teknik për Romët të raportojnë siç 
nevojitet për progresin në Shqipëri të Dekadës 
së Romëve.

Koordinimin e përpjeKjeve për 
përFshirjen e Komuniteteve rome dhe 
egjiptiAne në shoqërinë shqiptAre 
Në qarkun e Tiranës, Fierit, Durrësit dhe 
Elbasanit kanë ndodhur disa ndryshime 
institucionale. Komitetet për Vlerësimin e 
Nevojave dhe Planifikimin e Shërbimeve 
Sociale (KVNPSH) pranë këshillave të qarqeve 
u krijuan si rezultat i punës që kishte si qëllim 
zgjidhjen e problemeve dhe koordinimin 
e përpjekjeve për rritjen e efikasitetit dhe 
llogaridhënies. KVNPSH-të mbështeteshin 
nga grupet ndërsektoriale që përbëheshin nga 
specialistët teknikë që mblidheshin si Komitete 
Teknike në Qarqe. Shumë shpejt këto struktura 
vërtetuan se funksiononin, kështu që kjo 
praktikë u zgjerua në gjashtë qarqe të tjera me 
popullsi të madhe nga komunitetet rome dhe 
egjiptiane. 

komunitetet rome dHe 
egjiptiane bëHen aktorë 
të zHvillimit të tyre 

“Vendosja e njerëzve në qendër të 
zhvillimit është shumë më tepër se një 
ushtrim intelektual. Ajo do të thotë të bësh 
progres të paanshëm dhe gjithëpërfshirës, 
duke u mundësuar njerëzve të jenë 
pjesëmarrës aktivë në ndryshim’’.

Programi EVLC i vendosi komunitetet rome 
dhe egjiptiane në qendër të zhvillimit të tyre 
dhe u dha mundësinë të merrnin pjesë aktive 
në realizimin e ndryshimeve të dëshiruara. 
Përveç kësaj, programi EVLC besoi në forcën 
e dialogut për edukimin e të rriturve. Në këtë 
mënyrë, u përdorën bisedat për t’i ndihmuar 
njerëzit të mësojnë së bashku. Gjatë bisedave të 
zhvilluara, anëtarët e komuniteteve rome dhe 
egjiptiane patën mundësi të shkëmbenin ide, 
të identifikonin dhe përcaktonin përparësitë 
lidhur me nevojat e tyre si dhe të hartonin 
planet e zhvillimit të komunitetit. Organizatat 
e bazuara në komunitet lindën dhe u krijuan me 
kalimin e kohës. Grupe të ndryshme me anëtarë 
të devotshëm të komunitetit morën përsipër të 
nxisnin aktorë të ndryshëm për nisjen e zbatimit 
të planeve për zhvillimin e komunitetit. Ata i 
forcuan gjithnjë e më tepër marrëdhëniet me 
njëri-tjetrin, shprehën nevojat dhe prioritetet e 
komunitetit dhe u bënë avokatë të komunitetit 
të tyre me qëllim përfitimin e mbështetjes 
së nevojshme për të sjellë në jetë planet e 
zhvillimit. Gjatë këtij procesi ata kuptuan 
se opinionet e tyre merreshin parasysh dhe 
mendimet e tyre kishin rëndësi. 
Anëtarët e komunitetit shprehën problemet e 
tyre, biseduan me njëri-tjetrin dhe vendosën 
së bashku lidhur me atë se çfarë ishte e 
rëndësishme për ata si komunitet, si dhe 
paraqitën shqetësimet e komunitetit në 
komunikimet me qeverisjen vendore dhe 
aktorët e tjerë me synimin për t’i trajtuar këto 
problematika së bashku. Përcaktimi i hapave që 
do të ndiqeshin, marrja e përgjegjësive përballë 
komunitetit, mobilizimi i njerëzve për zbatimin 

Fillimisht, stafi i programit u përball me 
mungesën e besimit dhe skepticizëm dhe këto 
ishin sfidat më të mëdha për t’u kapërcyer. 
Programi EVLC ndërtoi marrëdhënie të ngushta 
me Vullnetarët e OKB-së të cilët ishin anëtarë të 
komunitetit nga komunitetet rome dhe egjiptiane. 
Këta vullnetarë punuan krah për krah me stafin 
e programit dhe iu drejtuan komunitetit së 
bashku. Ndonjëherë trokitën dhe në çdo derë për 
t’u prezantuar dhe i kushtuan kohë ndërtimit të 
marrëdhënieve me anëtarët e komunitetit. Kjo 
ndihmoi në shembjen dalëngadalë të barrierave 
që kishin ndërtuar anëtarët e komunitetit për 
pjesëmarrje dhe ata iu bashkuan ekipeve të 
programit në aktivitete të ndryshme. 
 
Semi, një vajzë e re egjiptiane punoi në qarkun 
e Tiranës. Ajo flet këndshëm me njerëzit dhe e 
gjen mënyrën si të hyjë në zemrat e tyre. “Kjo 
punë më ka rritur shumë nga ana personale dhe 
nga ajo profesionale. Kjo eksperiencë ka qenë si 
universitet për mua. Tani do të shkoj të studioj 
jashtë shtetit. Jam tepër e emocionuar për 
këtë, por mezi pres të kthehem dhe të ndihmoj 
komunitetin tim. Njoh shumë djem e vajza nga 
komuniteti im të cilët dëshirojnë të punojnë si 
vullnetarë. Ata kanë nevojë për frymëzim dhe 
organizim dhe unë këtë di ta bëj mjaft mirë. Kjo 
eksperiencë ka qenë një mësim dhe shpërblim i 
jashtëzakonshëm për mua.” 

Vera, Joana, Shpresa, Landa, Klara dhe Xhemali janë anëtarët 
e komunitetit që janë mbledhur rregullisht gjatë tre viteve 
të fundit në Nishtullë, Durrës, për të diskutuar mbi çështje 
që lidhen me komunitetin e tyre. Falë qasjes së ndjekur 
nga programi EVLC, anëtarët e komunitetit janë bindur për 
seriozitetin e programit për të ndihmuar realisht komunitetet 
në nevojë. Kjo bëri të mundur që ata të bëheshin pjesë e 
programit dhe të jepnin kontributin e tyre në ndryshimin e 
komuniteteve të tyre. Ja se çfarë thonë ata: 
 “Ne jemi mbledhur në shumë takime dhe kemi bërë një 
listë të gjatë me gjërat që dëshirojmë të ndryshojmë në 
komunitetin tonë. Por duke e ditur që kishim burime të 
kufizuara, na u desh të përcaktonim rëndësinë e tyre. 
Nuk ishte e lehtë të thuhej: “Ky nuk është prioritet”. Më në 
fund arritëm të zgjidhnim atë çfarë ishte më e mira për 
fëmijët tanë, shëndetin dhe rritjen e tyre. Vendosëm t’i 
jepnim përparësi dhe të përqendroheshim në ndërtimin 
e një Qendre Komunitare që do të përfshinte një qendër 
shëndetësore, një kopsht për fëmijë dhe një ambient për të 
rinjtë të cilin mund ta përdorin për aktivitetet e tyre. 
Të gjithë ne së bashku, autoritetet e qeverisjes vendore 
dhe programi EVLC bëmë pjesën tonë. Zhvilluam bisedime 
me autoritetet vendore dhe tashmë projekti për Qendrën 
Komunitare është përfunduar. Kemi çelësat në dorë dhe 
presim me padurim ta inaugurojmë këtë qendër. 
Fillimisht i shmangeshim të turpëruar takimeve dhe 
aktiviteteve, por na shihni tani. Gjatë këtyre tre viteve të 
fundit kemi mësuar shumë dhe jemi bërë njerëz të tjerë. Tani 
mblidhemi sa herë që lind një problematikë që shqetëson 
komunitetin tonë. Besimi në përpjekjet tona është ndër 
ndryshimet më të mëdha që kemi pësuar. Tashmë e dimë se 
problemet mund t’i zgjidhim së bashku. Kemi ecur mjaft.” 
Histori të ngjashme dëgjohen nga grupe të ndryshme në 
Valias dhe Kamëz në qarkun e Tiranës; në Peqin, Cërrik dhe 
qarkun e Elbasanit, në Levan, Mbrostar-Ura dhe komuna 
Qendër në qarkun e Fierit, si dhe në Fushë-Krujë dhe në 
qytetin e Durrësit në qarkun e Durrësit. Organizatat e bazuara 
në komunitet janë bërë aktorë të rëndësishëm në zhvillimin e 
vetë komuniteteve të tyre duke nxitur ndryshime të mëdha. 

historia e një obK-je nga 
nishtulla, durrës 

e iniciativave për të ndihmuar veten, bisedimet 
me autoritetet në emër të komunitetit ishin 
eksperienca të cilat i transformuan anëtarët e 
komuniteteve rome dhe egjiptian. Shumë nga 
pjesëmarrësit në program përjetuan ndryshime 
të vrullshme në jetën e tyre. Ata u shprehën: 
“dikur të pashpresë dhe të pafuqishëm, tani 
ndihemi të fortë dhe të aftë të ndryshojmë 
gjërat për veten dhe komunitetet tona”

mësimet e nXjerra

Sekreti i suksesit qëndroi në qasjen e programit 
për ndërtimin e ekipeve të përbëra dhe dhënia e 
mundësisë për të realizuar punën në komunitet. 

Suksesi kryesor i programit ishte rekrutimi 
i stafit të aftë për të ndërtuar marrëdhënie 

bashkëpunimi me vullnetarët e komunitetit 
rom dhe egjiptian. Ndërsa programi vazhdonte 
me zbatimin e tij, stafi dhe vullnetarët rriteshin 

në arsyetim, zotësi dhe aftësi, derisa u bënë 
udhëheqës të vërtetë të proceseve duke 

ndihmuar grupet e komunitetit në zbatimin 
e iniciativave vetëndihmuese dhe trajtimin e 

çështjeve me rëndësi për komunitetin. 

përmirësimi i kusHteve 
bazë të jetesës për 
komunitetet rome dHe 
egjiptiane 

“Aty ku mbaron asfalti, do të gjeni 
komunitetet rome. Përmirësimi i 
infrastrukturës është absolutisht i 
nevojshëm nëse dëshirojmë të shohim 
përmirësim të shërbimeve bazë dhe cilësisë 
së jetës për këto komunitete” - thotë Blendi 
Gremci, Drejtori Rajonal për Kulturën, 
Arsimin dhe Shërbimet Sociale në Elbasan. 

Ndërkohë që infrastruktura dhe shërbimet 
bazë kanë ende vend për përmirësim, programi 
EVLC synonte të krijonte një kulturë dialogu 
dhe negocimi ndërmjet komuniteteve 
të cenueshme rome dhe egjiptiane dhe 
autoriteteve të qeverisjes vendore. Organizatat 
me bazë komuniteti u nxitën, u mbështetën dhe 
trajnuan për të folur në emër të komunitetit të 
tyre, për të prezantuar planet e tyre dhe për të 
kërkuar mbështetjen e qeverisjes vendore në 
përmirësimin e jetës së tyre. 
Zëri i tyre u dëgjua dhe sugjerimet e tyre 
u morën parasysh gjithnjë e më tepër nga 
vendimmarrësit dhe qeverisja vendore. 
Ndonjëherë nuk ishte e thjeshtë për këto 
organizata të komunikonin me autoritetet 
vendore si pasojë e qëndrimit dhe perceptimit 
të këtyre autoriteteve ndaj komuniteteve 
rome dhe egjiptiane. Kështu, programi rriti 
ndërgjegjësimin për të dyja palët, si për 
drejtuesit e qeverisjes vendore ashtu dhe për 
anëtarët e komunitetit lokal lidhur me ligjin 
kundra diskriminimit, duke përfshirë në këto 
përpjekje dhe inspektorin e zyrës së Avokatit të 
Popullit dhe specialistë të tjerë. 

Ndonëse sjellja dhe qëndrimet e zyrtarëve 
shtetërorë mbeten ende për t’u diskutuar 
në të ardhmen, është e rëndësishme të 
theksojmë se programi EVLC dha ndihmesë në 
ndërgjegjësimin e anëtarëve të komunitetit rom 
dhe egjiptian për të drejtat e tyre duke u mësuar 
mënyrat si të kërkojnë trajtim të barabartë. 

Një shembull i shkëlqyer i bashkëpunimit 
ndërmjet organizatave lokale të bazuara në 
komunitet, bashkisë dhe programit EVLC ishte 
në Peqin. Komuniteti i përbërë nga 250 familje 
në lagjen e Xhamisë, nga të cilat 220 ishin romë 
dhe egjiptianë, ishte i izoluar. Ura që i lidhte 
ata me pjesën tjetër të qytetit ishte e ngushtë 
dhe i mungonin standardet e nevojshme të 
mbrojtjes dhe sigurisë. Ura kalonte mbi një kanal 
vaditjeje i cili përdorej si kazan plehrash duke u 
bërë kështu një rrezik për shëndetin e njerëzve. 
Grupi i komunitetit nga lagjja e Xhamisë 
në Peqin vendosi si prioritet rehabilitimin e 
rrugës, riparimin e sistemit të ndriçimit si dhe 
rikonstruksionin e urës si ndryshimin më të 
rëndësishëm që ata dëshironin të shihnin në 
komunitetin e tyre. Ndërsa ata dhanë kontributin 
e tyre si komunitet gjatë punimeve për riparimin 
e rrugës, Bashkia e Peqinit miratoi nevojat 
prioritare për zhvillim që anëtarët e komunitetit 
kishin parashtruar dhe mbuloi 20% të kostos së 
projektit. Bashkia mori përsipër mirëmbajtjen e 
urës, rrugës dhe sistemit të ndriçimit. Gjithashtu, 
ata ndihmuan në ndërtimin e qendrës 
komunitare të cilën gjithashtu komunitetet e 
kishin kërkuar kur parashtruan nevojat e tyre 
prioritare. 

Një bashkëpunim i tillë është marrë si shembull 
në qarqet e tjera. Ky element i programit i 
ndihmoi komunitetet lokale në përmirësimin 
e kushteve të tyre të jetesës. Për më tepër, 
anëtarët e këtyre organizatave fituan vetëbesim, 
besim tek autoritetet dhe mësuan mënyrat sesi 
të negociojnë dhe të nxisin vendimmarrësit të 
përkrahin shtresat në nevojë.

Gjatë zbatimit të programit pati përballje 
me sfida. Bashkëfinancimi i projekteve nga 
qeverisja vendore nuk kaloi pa probleme, 
pavarësisht marrëveshjeve të firmosura 
ndërmjet autoriteteve vendore dhe programit 
EVLC. Kjo erdhi si rezultat i deficiteve të 
trashëguara në buxhetin e disa bashkive. 
Ndonjëherë nevojitej tokë dhe autoriteteve 
vendore i duhej të bënin mjaft përpjekje për 
gjetjen e parcelave. 

Në Kamëz (qarku i Tiranës), 
mbi 50 familje rome dhe 
egjiptiane dhe shumë familje 
të tjera shqiptare që jetojnë në 
këtë zonë kanë përfituar nga 
rikonstruksioni i qendrës shëndetësore 
dhe përmirësimet që janë bërë në zonën 
rreth saj. Bashkia e hartoi projektin në 
bashkëpunim të ngushtë me autoritetet 
shëndetësore dhe financoi projektin së 
bashku me programin EVLC. 

projekte infrastrukturore 
që u identifikuan si 
parësore u realizuan me 

bashkëfinancimin e 
qeverisjes vendore dhe programit 
EVLC. Kur krijohej mundësia, 
anëtarë të caktuar të 
komuniteteve rome dhe 
egjiptiane u punësuan nga 
kompanitë që realizuan punimet 
për këto projekte infrastrukturore. 

20

FAKTET DHE ARRITJET KRYESORE

50
mbi

500
Në Komunën e Levanit (Qarku i 
Fierit) 500 familje që nuk përfitonin 
as shërbimet bazë dhe 223 familje 
(pjesa më e madhe egjiptianë) në 
Cërrik (Qarku i Elbasanit) tani kanë 
një qendër sociale e cila 
funksionon si klinikë shëndeti, 
ambient për takime me 
komunitetin dhe si kopsht për 
fëmijë. 

70

150

Në Peqin (Qarku i 
Elbasanit), 70 familje 
rome dhe 150 familje 
egjiptiane kanë 
përfituar nga 
rikonstruksioni i urës së 
komunitetit, nga 
riparimi i sistemit të 
kullimit dhe rehabilitimi 
i sheshit kryesor të 
qytezës. 

200 100
Qendra e rikonstruktuar "Shtëpia e 
ngjyrave" në Tiranë ofron 
shërbime të mira për rreth 100 
fëmijë në ditë.

Në total programi EVLC numëron rreth 150 raste të aktiviteteve të mobilizimit të 
komunitetit dhe vetëndihmës, të cilat ndihmuan organizatat me bazë në komunitet 

për të sjellë ndryshime në komunitetet e tyre në përputhje me vizionin e 
komuniteteve për të ardhmen.

Në Rrapishtë rreth 200 
familje rome dhe egjiptiane 
kanë përfituar nga qendra e 
re komunitare dhe fëmijët e 
tyre kanë nisur të ndjekin 
arsimin parashkollor në një 
kopsht të ri. 

Rexhep Shaka, kryetari i OJQ-së egjiptiane të quajtur “Jemi 
dhe Ne”, që operon në Librazhd na tregoi se si duke punuar 
ngushtë me koordinatorin e programit EVLC, OJQ-ja që ai 
drejton kishte kapërcyer sfidat dhe kishte përfunduar me 
sukses projektin. 
“OJQ-ja jonë sapo ishte formuar. Ne mësuam për mundësinë 
e aksesit në investime nëpërmjet programit EVLC tre 
ose katër muaj pasi ishim regjistruar. Unë kontaktova 
me përfaqësues nga OJQ egjiptiane në Tiranë, të cilat na 
ndihmuan të përgatitnim një propozim. Qëllimi ynë ishte 
të ndihmonim 50 studentë nga familjet më të varfra të 
komunitetit tonë me mësime private pas shkollës dhe pako 
ushqimesh për një periudhë prej pesë muajsh. Disa javë 
më vonë ne morëm vesh se propozimi ynë ishte miratuar. 
Buxheti i projektit tonë ishte 700 000 ALL. Kjo ishte një 
shumë e vogël për OJQ-të e tjera, por jo për ne. 
Përpara se të merrnim këtë projekt ne i menaxhonim fondet 
tona nëpërmjet një arke. Tani duhet të vepronim ndryshe. 
Kjo shkaktoi pak konfuzion mes anëtarëve të grupit. Kjo 
ndikoi në lidhjet ndërmjet tyre dhe në ecurinë e projektit. 
Unë vendosa të kërkoja ndihmë. Stafi i EVLC-së ndihmoi 
grupin tonë që të vendoste rregulla dhe rregullore për 
menaxhimin e fondeve dhe regjistrimin e shpenzimeve. Ne 
gjithashtu mësuam për rëndësinë e përcaktimit të kritereve 
për zgjedhjen e njerëzve të cilëve do t’u ofronim shërbime 
të caktuara brenda projektit. Ne mësuam se transparenca 
dhe integriteti ishin dy tipare të rëndësishme për maturimin 
e OJQ-ve. 
Me ndihmë, ne arritëm ta mbyllnim projektin me sukses. 
Për herë të parë ne bëmë diçka me rëndësi në komunitetin 
tonë. Ishte diçka e mirë të kishe burimet për t’i ndihmuar 
këta fëmijë të përmirësoheshin në shkollë. Mbështetja që 
ne morëm ishte një faktor kyç suksesi për projektin që ne 
vumë në zbatim. Rruga në fillim qe e vështirë, por arritja në 
destinacion na dha një kënaqësi të madhe” 

mësimet kryesore që duhen 
ndarë me të tjerët

Këto sfida ndonjëherë sillnin vonesa në 
realizimin e projekteve infrastrukturore. 
Megjithatë, në rastet kur qeverisja vendore 
kishte kufizime në buxhet, u gjetën mënyra 
kreative për mbushjen e hapësirave. 
Bashkëpunimi i programit me bizneset herë 
pas here ndihmoi në kapërcimin e pengesave 
financiare. 

Forcimi i kapaciteteve 
të ojQ-ve rome dHe 
egjiptiane

OJQ-të rome dhe egjiptiane janë instrumente 
që advokojnë në emër të komuniteteve në 
nevojë. Në mënyrë që të vazhdonin ta bënin 
këtë punë me efektivitet, OJQ-të rome dhe 
egjiptiane kishin nevojë të forconin kapacitetet 
dhe bashkëpunimin e tyre. Programi EVLC 
kontribuoi për këtë objektiv. 
Programi përdori trajnimin si një mundësi për 
t’i ndihmuar këto OJQ që të vendosnin lidhje 
ndërmjet tyre dhe të mësonin nga njëra-tjetra. 
Ky program gjithashtu i lidhi këto OJQ me 
OJQ-të shqiptare që ishin të gatshme të ndanin 
njohuritë me OJQ-të rome dhe egjiptiane si 
edhe të mësonin prej tyre. 
Programi EVLC bëri një vlerësim të 
hollësishëm të OJQ-ve rome dhe egjiptiane 
dhe bashkëpunoi me Qendrën Kombëtare 
për Shërbime Komunitare për të hartuar një 
program trajnimi të përshtatur për nevojat 
e këtyre OJQ-ve. Programi i trajnimit 
përfshinte tema të tilla si: Menaxhimi i OJQ-së, 
planifikimi strategjik, menaxhimi i burimeve 
njerëzore, mbledhja e fondeve, zbatimi i ciklit 
të projektit, rrjetëzimi, advokimi dhe lobimi, 
zhvillimi i komunitetit. 

Në trajnim u përfshinë 121 anëtarë dhe kryetarë 
OJQ-sh, 66 prej të cilëve ishin gra. Trajnimi ishte 
ndërveprues dhe u mundësoi pjesëmarrësve që t’i 
kuptonin temat me lehtësi në një mjedis mësimor 
miqësor dhe të favorshëm. 

Kur OJQ-të përfunduan trajnimin e tyre në 
klasë atyre iu dha mundësia nga programi 
EVLC që të aplikonin për financimin e 
projekteve të tyre nëpërmjet një procesi 
konkurrues. 

Këto projekte shërbyen që të ndihmonin 
OJQ-të rome dhe egjiptiane që të thellonin 

mësimet e nXjerra

 Programi synonte të rriste nivelin e 
bashkëpunimit ndërmjet qeverisjes vendore 
dhe organizatave me bazë komunitetin nga 

komunitetet rome dhe egjiptiane. Është vënë 
re se transparenca e qeverisjes vendore në 
ndarjen e problemeve me këto organizata 

ishte çelësi për jetëgjatësinë e marrëdhënies 
me komunitetet rome dhe egjiptiane. 

Një ndryshim në praktikën e punës është 
vënë re gjatë kohëzgjatjes së programit: Në 
qarkun e Fierit dhe Elbasanit përfaqësues 

të organizatave rome kanë marrë pjesë 
në mbledhjet e Këshillit Komunal dhe 
atij Bashkiak me qëllim monitorimin e 

shpenzimeve të fondeve të qeverisjes vendore 
dhe ushtrimin e ndikimit të tyre në investimet 

e ardhshme. 

Përfshirja në trajnim e një ose dy anëtarëve nga një 
OJQ ka kufizime, sepse të trajnuarit mund të hasin 
vështirësi për të edukuar të tjerët në organizatën 

e tyre. Megjithatë, nëse nga e njëjta OJQ trajnohet 
një grup njerëzish, ka më tepër gjasa që ky grup të 
ndikojë në organizatë dhe të përqafojë e të zbatojë 

praktikat e reja që ka mësuar.  Grante të vogla 
në programin EVLC u përdorën për të ndihmuar 

OJQ-të rome dhe egjiptiane të zbatonin mësimet 
dhe të përdornin praktikat e reja, duke rritur kështu 

kapacitetin e tyre për t’i shërbyer komuniteteve 
të tyre më mirë. Megjithatë, praktika do kohë që 
të ndryshojë. Organizatat rome dhe egjiptiane 
u shprehën se projekti afatshkurtër ndihmon 

në vënien në praktikë të mësimeve të marra në 
klasë por nuk mjafton që këto OJQ të përqafojnë 
plotësisht praktikat e reja. Ndaj ato sugjeruan që 
programe si EVLC të përfshinin më tepër raunde 

me grante të vogla. Kjo do t’i mundësonte OJQ-ve 
rome dhe egjiptiane të praktikojnë më shumë dhe 
t’i zbatojnë ndryshimet në praktikë në mënyrë më 
të natyrshme dhe të qëndrueshme.  Organizatat 

rome dhe egjiptiane gjithashtu sugjerojnë që 
programet e tjera që synojnë promovimin dhe 

mbështetjen e përfshirjes sociale të ndërtohen mbi 
punën e mirë të bërë nga EVLC-ja dhe të vazhdojnë 

të forcojnë lidhjet ndërmjet OJQ-ve rome dhe 
egjiptiane dhe t’i ndihmojnë ato të bëhen pjesë 
integrale e organizatave të shoqërisë civile në 

Shqipëri. Është pikërisht falë këtyre lidhjeve dhe 
praktikave të punës së përbashkët që OJQ-të rome 
dhe egjiptiane do të jenë në gjendje të advokojnë 

në emër të komuniteteve më në nevojë duke 
ndikuar në politikë dhe në ndryshimet sociale. 

njohuritë dhe aftësitë e tyre dhe të mësonin me 
anë të praktikës. 12 OJQ rome dhe egjiptiane u 
përzgjodhën për të pasur akses në financimin e 
projekteve të tyre në dy raunde aplikimi. 

Këto projekte trajtuan çështje të tilla si: 
përmirësimi i rezultateve të të mësuarit 
te fëmijët, rritja e aksesit në shkolla për 
komunitetet rome dhe egjiptiane, edukimi i 
nënave për shëndetin seksual dhe riprodhues, 
ndërgjegjësimi për rreziqet e trafikimit të 
fëmijëve, eksplorimi i mundësive për të 
përgatitur të rinjtë për punësim, rritja e 
mirëkuptimit dhe krenarisë së komuniteteve 
për kulturën rome/egjiptiane, prezantimi 
i problematikave të komunitetit te qeveria 
vendore dhe kërkesa për shërbime më të mira 
dhe jodiskriminuese, etj. 

Qendra Kombëtare për Shërbime Komunitare 
dhe stafi i programit EVLC shkuan te secila prej 
këtyre OJQ-ve dhe i udhëzuan ato në terren dhe 
në distancë gjatë zbatimit të projekteve. Kjo i 
ndihmoi OJQ-të të angazhoheshin në zgjidhjen 
e problemeve, të zbatonin mësimet e tyre në 
praktikë dhe të arrinin objektivat e projektit të 
tyre. Kombinimi i të mësuarit në klasë dhe gjatë 
punës tregoi se ishte efektiv dhe solli ndryshime 
afatgjata në praktikat e OJQ-ve rome dhe 
egjiptiane. 

Programi EVLC krijoi hapësirën që OJQ-
të rome dhe egjiptiane të punonin në 
bashkëpunim dhe t’i jepnin zë shqetësimeve 
të komuniteteve më në nevojë që ata 
përfaqësonin. 

komunitetet rome dHe 
egjiptiane u mobilizuan 
për t’u regjistruar

Programi EVLC u përqendrua në regjistrimin 
civil të romëve dhe egjiptianëve si parakusht 
i rëndësishëm për të pasur akses dhe për të 
gëzuar të drejtat e tyre. 

Në varësi të situatës, procesi i regjistrimit 
ndryshonte për nga kompleksiteti, koha dhe 
kostoja. Për të zgjidhur këto çështje, në shumë 
raste nevojitej asistencë ligjore. Programi EVLC 

bashkëpunoi me Shërbimin e Ndihmës Ligjore 
në Tiranë (SHNLT) për të nisur procesin e 
regjistrimit të romëve dhe egjiptianëve në 
qarkun e Durrësit, Fierit, Elbasanit dhe Tiranës. 
Me më shumë mësime të nxjerra nga praktika 
dhe me këshilla nga UNHCR programi 
vendosi partneritete më të gjera që përfshinë 
vullnetarët; OBK-të dhe OJQ-të rome dhe 
egjiptiane, policia, agjencitë e OKB-së dhe 
punonjësit e administratës publike të cilët 
u trajnuan të ndihmonin për regjistrimin 
dhe të lundronin pa probleme në sistem 
për të përmbushur detyrat pavarësisht nga 
kompleksiteti i tyre. 

FAKtet dhe Arritjet Kryesore
TLAS trajtoi 119 raste dhe trajnoi 5 OJQ rome që 
të ofronin udhëzime për anëtarët e komunitetit të 
tyre që të regjistroheshin. Pas trajnimit, OJQ-të 
rome plotësuan 1525 regjistrime në kategori të 
ndryshme. Në total, OJQ-të rome dhe egjiptiane 
trajtuan 1644 raste regjistrimi në katër qarqe. 
Tabela në vazhdim ofron një ndarje të llojeve të 
regjistrimit që u mbuluan. 
Duke bashkuar forcat për të trajtuar regjistrimin 
civil, UNICEF mobilizoi partnerët e tij të zbatimit 
dhe njësitë për mbrojtjen e fëmijëve. Ai prezantoi 
teknologjinë për të identifikuar gjeografikisht në 
hartë vende të banuara nga komunitetet rome. 
Procesi i vendosjes në hartë çoi në zhvillimin e 
profileve sipas komunitetit me të dhëna specifike 
për numrin e personave që merrnin asistencë 
sociale, numrin e fëmijëve që iknin nga shkolla 
dhe që hynin në shkollë, distanca nga çerdhet ose 
sistemi para-shkollor, etj.

Vendosja në hartë rezultoi në identifikimin e 108 
vendeve gjeografikisht të identifikuara që kishin 
15 000 persona dhe 121 fëmijë (shumica të lindur 
jashtë vendit) që kishin nevojë të regjistroheshin. 
Gjetjet vunë në dukje mangësitë në njohurinë e 
specialistëve të regjistrimit civil për të përdorur 
akte të reja administrative dhe për të zbatuar ligjin 
për regjistrimin e fëmijëve. Ndaj, 200 specialistë të 
regjistrimit të popullsisë u regjistruan në një trajnim 
që i mundësoi atyre ta bënin punën e tyre më mirë.

OJQ-të rome dhe egjiptiane dhe vullnetarët 
e tyre i njihnin mirë shqetësimet dhe sfidat 
që rrethonin komunitetet në nevojë, ndaj ato 
ishin asete të rëndësishme të komunitetit për 
të ofruar mbështetje në mënyrë më efektive 
që njerëzit në nevojë të regjistroheshin dhe të 
kishin akses në shërbime. 

mësimet e nXjerra

Ky përdorim i teknologjisë në procesin e 
regjistrimit vuri në dukje se mangësitë aktuale 

në regjistrim nuk kërkojnë ndryshim të 
politikave, por ato kanë nevojë për angazhimin 
e institucioneve lokale në trajtimin e çështjeve. 

Duke e bërë informacionin të disponueshëm 
për publikun, teknologjia u lejoi institucioneve, 
grupeve të komunitetit, OBK-ve dhe OJQ-ve që 
të përdornin informacionet për t’i vënë zyrtarët 
përpara përgjegjësisë për ta bërë punën e tyre 

më mirë gjatë trajtimit të çështjeve. 

Llojet e regjistrimit Numri i regjistruar  

Regjistrimi                    Përfunduar   121

në lindje                        Në Proces       70

(individët) 

 

Transferimi i vendbanimit (familjet) 10

Certifikata e lindjes 48

Certifikata e vdekjes 4

Kujdestaria e fëmijës 10

Regjistrimi si i papunë 289

Divorci në gjykatë (çiftet) 27

Certifikimi i martesës (çiftet) 32

Të pastrehët që aplikojnë për streha sociale (familje) 16

Kartat e identitetit (individët) 266

Kartat e shëndetit 632

Aplikimi për sigurim shëndetësor 32

Ndihmë ekonomike 83

Rastet e pronësisë/trashëgimisë 2

Fëmijët e regjistruar në arsimin parashkollor 2

TOTALI I ÇËSHTJEVE TË ZGJIDHURA 

1525 të regjistruara nga OJQ-të rome

119 të regjistruara nga TLAS TOTALI 

 1644

tabela e regjistrimit e ndarë sipas 
kategorisë së regjistrimit

mësimet e nXjerra

Me qëllim trajtimin e problemeve me 
regjistrimin, është e detyrueshme që të 

konsiderohet përgatitja e ndërhyrjeve që 
trajtojnë normat kulturore dhe sociale sidomos 

ato që përqendrohen në martesën në moshë 
të hershme. Përvoja sugjeron nevojën për të 
eksploruar dhe për të përdorur kuadrin ligjor 
aktual për ofrimin e shërbimeve ligjore falas 

për personat që nuk mund ta përballojnë atë. 
Puna për të vënë në praktikë kuadrin ligjor do 

të ndihmojë në trajtimin e problemeve me 
regjistrimin civil në një afat të gjatë. Kjo do të 

sigurojë që romët dhe egjiptianët të vazhdojnë 
të kenë akses në shërbime dhe të gëzojnë të 

drejtat e tyre si qytetarë të këtij vendi. 

ndikimi i ndrysHimeve në 
sistemin ligjor leHtësoi 
regjistrimin në lindje për 
sHumë persona 

Programi EVLC mbështeti një sërë 
konsultimesh me ekspertë ndërmjet ofruesve 
të shërbimit për të gjetur zgjidhje praktike për 
çështje problematike të regjistrimit civil. Ato u 
ndihmuan që të kuptonin dhe të zbatonin siç 
duhen legjislacionin shqiptar në nivel lokal. 
Këto konsultime çuan në rekomandime 
për ndryshime në legjislacionin dytësor 
përkatës. Qeveria miratoi dekretin nr. 508, 
datë 07/12/2011, që ndihmoi në regjistrimin 
e fëmijëve të sapolindur në maternitete duke 
përdorur një formë të re të certifikatës së 
lindjes. Në të njëjtat linja, qeveria urdhëroi 
Ministrinë e Punëve të Jashtme dhe specifikisht 
Shërbimin Konsullor të Shqipërisë që të vinte 
në zbatim ligjin nr. 8372, datë 09/07/1998 “Për 
funksionet e shërbimit konsullor të trupave 
diplomatike të Republikës së Shqipërisë”. 
Ndërkohë që Ministria e Punëve të Jashtme 
punonte për të udhëzuar shërbimet konsullore 
gjatë vitit 2011, ajo gjithashtu nënshkroi një 
marrëveshje me TLAS, një OJQ e specializuar 
për të dhënë ndihmë ligjore falas për njerëzit në 
nevojë, për të udhëzuar ata prindër që kishin 
nevojë të regjistronin fëmijët e lindur jashtë 
vendit. 
Në fund qeveria gjithashtu lëshoi dekretin 
nr. 7, datë 10.01.2012 që parashikonte 
udhëzime për forcat e policisë dhe specialistë 
të tjerë të regjistrimit civil për regjistrimin e 
fëmijëve të braktisur nga nënat e tyre. Këto 
tre ndryshime në legjislacionin dytësor në 
vitin 2011-2012 kanë ndikuar ndjeshëm në 
procesin e regjistrimit civil; kanë ndihmuar në 
zgjidhjen e shumë rasteve komplekse dhe kanë 
parandaluar që fëmijë të tjerë të porsalindur të 
mbeten pa regjistruar. Programi ka dhënë një 
kontribut të rëndësishëm në regjistrimin civil 
në zonat e programit. Megjithatë, problemet me 
regjistrimin kanë gjasa të vazhdojnë për shkak 
të normave sociale, karakteristikave kulturore 

të komuniteteve rome dhe egjiptiane, siç është 
martesa në moshë të hershme. Problemet me 
regjistrimin që rrjedhin nga martesat në moshë 
të hershme lidhen me divorcin, kujdestarinë 
e fëmijës, kujdesin ndaj fëmijës, etj., dhe në 
shumë raste kërkohen vendime gjykate që këto të 
zgjidhen siç duhet. Edhe pse vullnetarët, OBK-të 
dhe OJQ-të rome dhe egjiptiane mund ta dinë 
procesin nëpërmjet të cilit duhet kaluar për t’i 
zgjidhur këto çështje, ato përfshijnë kosto të larta 
që bëhen pengesë për regjistrimin. 

AKsesi në shërbimet bAzë, një përpjeKje e 
bAshKërenduAr ngA një sërë Agjencish 
UNFPA ka punuar me ndërmjetësues shëndetësor 
të bazuar në komunitet dhe vullnetarë të tjerë 
nga komuniteti për t’i trajnuar t’i shërbejnë 
komuniteteve të tyre për të pasur akses në 
shërbime, duke marrë kartat e shëndetit dhe 
duke ndarë informacionin shëndetësor sipas 
rastit me anëtarë të tjerë të komunitetit. 
Ndërmjetësit shëndetësor të komunitetit në 
fillim u trajnuan të kuptonin sistemin për të 
aksesuar shërbimet shëndetësore dhe më vonë 
ata asistuan personat më në nevojë romë dhe 
egjiptianë që të merrnin kartat e shëndetit, gjë 
e cila u lejon anëtarëve të komunitetit për të 

Vlerësohet se 600 anëtarë të komuniteteve rome 
dhe egjiptiane (shumica të rinj dhe nëna) janë 
prekur nga ndërhyrjet që lidhen me shëndetin, 
si sesionet për ndarjen e informacioneve, 
shfaqje në kinema dhe veprimtari të tjera 
ndërgjegjësimi. 

përgAtitjA e terrenit pjellor për një 
integrim më të mirë të Fëmijëve romë 
dhe egjiptiAnë në shKollA
Duke u përqendruar në integrimin e fëmijëve 
romë dhe egjiptianë, UNICEF ka punuar për 
një model novator në Savër, rrethi i Lushnjës që 
quhej: “Shkolla gati për fëmijët dhe fëmijët gati 
për shkollën”. Projekti u mundëson mësuesve, 
prindërve dhe fëmijëve (shqiptarë, romë dhe 
egjiptianë) që të përgatiten për regjistrimin 
e fëmijëve romë dhe egjiptianë në shkolla. 
Pritet që mësimi nga ky model do të informojë 
praktika dhe politika në arsimin para shkollor. 
Nëse ka sukses, ky model do të përshkallëzohet 
nga Ministria e Arsimit dhe do të duplikohet në 
qarqe të tjera të vendit. 

mbrojtjA çon në bAshKëpunimin e 
Komuniteteve rome dhe egjiptiAne me 
ForcAt e policisë 
Programi EVLC shërbeu si katalizator 
për zhvillimin e marrëdhënieve ndërmjet 
komuniteteve dhe forcave lokale të policisë. 
Gjatë kohëzgjatjes së programit janë kryer 
vazhdimisht seanca ndërgjegjësimi që synojnë 
të ndihmojnë sa më shumë njerëz të jetë e 
mundur për të kuptuar vlerën e bashkëpunimit 
me policinë, për të mësuar për kanalet dhe 
mjetet e shfrytëzimit të forcave të policisë 
për të siguruar mbrojtjen e fëmijëve, grave 
dhe njerëzve të tjerë në komunitet të drejtat 
e të cilëve janë shkelur ose do të shkeleshin. 
Vlerësohet se në këto veprimtari kanë marrë 
pjesë 800 persona. 

Gjatë këtyre veprimtarive u diskutuan gjerësisht 
çështjet e konfidencialitetit, besimit, trajtimit 
të viktimave ose kundërvajtësve. Bisedat 

pasur akses në shërbimet shëndetësore falas. 
UNFPA në bashkëpunim me partnerët zbatues 
dhe punonjësit shëndetësor në Drejtoritë e 
Kujdesit Parësor Shëndetësor në Fier, Durrës, 
Tiranë dhe Elbasan përgatitën dhe kryen 
trajnime për nënat dhe të rinjtë për kujdesin 
ndaj fëmijës, stilet e shëndetshme të jetës, 
higjienën, kontrollin e lindjeve, metoda 
praktike, të thjeshta dhe të përshtatshme nga 
ana kulturore të cilat shumë shpejt u përqafuan 
nga punëtorë të tjerë shëndetësor në disa qarqe. 
“Në bashkëpunim me UNFPA-në dhe partnerë 
të tjerë zbatues ne kemi kryer trajnime për nënat 
nga komunitetet rome dhe egjiptiane. Ne në 
trajnim kemi sjellë edhe profesionistë të tjerë të 
shëndetit për të kuptuar metodologjinë dhe për 
ta përsëritur këtë trajnim në mjedise të tjera. 
Ne donim të mbulonim nevojat e sa më shumë 
nënave që të mundnim dhe ia arritëm qëllimit.” 

Evelina, Drejtoria e Kujdesit
Parësor Shëndetësor, Durrës 

nexhi dhe diella, dy gra në të 50-at shërbenin 
si vullnetare dhe ndërmjetësuese shëndeti për 
komunitetin e tyre në elbasan. 
Nuk shkoja kurrë në asnjë mbledhje në komunitet - thotë 
Nexhi. S’më linte burri. Ai ishte xheloz dhe unë e dija që do 
të më gjuante nëse merrte vesh se kisha shkuar. Një ditë 
më ftuan të merrja pjesë në një trajnim për shëndetin dhe 
përfitimet shëndetësore. Shkova sepse kam një djalë që 
ka nevojë për ndihmë. Në këtë takim mësova disa gjëra që 
po t’i kisha ditur më përpara do të kisha shmangur shumë 
probleme për djalin tim. E dija që të tjerët kishin nevojë 
për ndihmë dhe vendosa të bëhesha ndërmjetësuese për 
shëndetin. Tani ndihmoj njerëzit të marrin kartat e shëndetit 
dhe ata përfitojnë shërbime shëndetësore falas. E besoni 
ose jo, kur njerëzit nisën të më respektonin dhe kur ata vinin 
në shtëpinë time për të kërkuar ndihmë, burri nisi të më 
shikonte ndryshe. Ai nuk ankohej më; Filloi të bënte pyetje 
për të mësuar për punën time. Gjërat kanë ndryshuar shumë 
për mua dhe familjen time që kur i hyra kësaj rruge. M’u 
duk sikur papritur truri m’u zgjerua dhe mund të mësoja më 
shumë gjëra. Kur rri në shtëpi ndihesh e izoluar. Mendon se 
mendimet e tua nuk kanë rëndësi. Tani kam kuptuar se unë 
mund të bëj shumë gjëra. Nuk kam më frikën që kisha në të 
shkuarën dhe tani mund të përballem me çdo problem dhe 
çdo person. Jam bërë e fortë. Ndihma ndaj të tjerëve i jep 
kuptim jetës sime dhe ndihem e plotësuar. 

ndërmjetësuesit e shëndetit mendojnë 
se shërbimi të ndryshon jetën 

ndihmuan policinë dhe anëtarët e komunitetit 
që të kuptonim më mirë pikëpamjet e njëri-
tjetrit dhe të binin dakord për mënyrat 
praktike të bashkëpunimit dhe ndërveprimit. 
Ndërmjetësit nga komuniteti ishin shumë të 
dobishëm në nxitjen e bashkëpunimit, duke 
kontribuar kështu në sigurimin e zbatimit 
të ligjit dhe rendit në komunitetet rome dhe 
egjiptiane. 

 “Është në interesin tonë si polici e shtetit 
që të vazhdojmë të forcojmë marrëdhëniet 
me komunitetet edhe përtej kohëzgjatjes së 
programit EVLC. Bashkëpunimi na e lehtëson 
punën. Forcat e policisë janë trajnuar për të 

drejtat e njeriut; kanë standarde në sjellje dhe 
kod etik që monitorohen nga afër. Është vendosur 
edhe një mekanizëm raportimi dhe struktura që 
bëjnë ndjekjen e duhur për të siguruar mirë-
funksionimin e këtij mekanizmi. Ndërkohë që 
këto masa dhe sisteme të vendosura kontribuojnë 
në performancën e rritur të forcave policore, 
ndërmjetësuesit nga komuniteti dhe anëtarë të 
tjerë të komunitetit në zonat e programit janë 
të vetëdijshëm për të drejtat e tyre dhe dinë 
të përdorin sistemin e ngritur për të siguruar 
respektimin e të drejtave të tyre si qytetarë”. 

Blerina, inspektore për dhunën në familje dhe 
mbrojtjen e fëmijëve në Drejtorinë e Policisë së 

Qarkut Tiranë

pranueshme nga shoqëria. Për këtë arsye, 
programi EVLC synoi ta trajtojë çështjen e 
punësimit të romëve dhe egjiptianëve si një 
faktor të rëndësishëm në përfshirjen sociale dhe 
kontribuoi që shërbimet e punësimit të jenë më 
të prekshme për minoritetet. 
Një sondazh i shpejtë mbi tregun e punës e 
ndihmoi ekipin e projektit të identifikonte 
profesionet që nevojiteshin më shumë në 
treg dhe të projektonte shërbimet e formimit 
profesional në zonat e programit. Mungesa e 
njohurive dhe aftësive te romët dhe egjiptianët 
u identifikua si pengesa kryesore e cila nëse do 
të zgjidhej, do të rriste mundësitë e punësimit. 
Programi vendosi marrëdhënie me Qendrat 
Rajonale të Formimit Profesional dhe 
me subjektet private që ofronin formime 
profesionale. Në bashkëpunim të ngushtë me 
organizatat me bazë komunitetin, OJQ-të 
rome dhe egjiptiane dhe me organizatat e tjera 
partnere që punojnë me grupet në nevojë, 
programi EVLC identifikoi kandidatët që do të 
regjistroheshin në kurse sipas preferencave të 
tyre, pagoi kostot e transportit kur pjesëmarrja 
në këto kurse kërkonte udhëtim dhe pas 
përfundimit të kursit u siguroi të trajnuarve të 
pajisur me certifikata vegla dhe materiale pune 
për t’i përdorur gjatë përgatitjes për të hyrë në 
tregun e punës. 
Programi i ndihmoi romët dhe egjiptianët e 
pajisur me certifikatë të regjistroheshin në 
Zyrat Rajonale të Punësimit, vendosi lidhje 
me bizneset për regjistrimin e romëve dhe 
egjiptianëve në programe formimi në punë, 
organizoi panaire pune në bashkëpunim me 
bizneset dhe Dhomën e Tregtisë në qarqet 
përkatëse dhe ndihmoi grupet e të trajnuarve të 
promovonin punën e tyre përmes aktiviteteve 
të ndryshme festive ku ata patën mundësi të 
prezantonin dhe të shpërndanin produktet e tyre.
Si rezultat i këtyre përpjekjeve, 200 të rinj romë 
dhe egjiptianë (përkatësisht 50 për çdo qark) 
kanë përfunduar kurset dhe janë pajisur me 
certifikata për elektricist, saldator, rrobaqepës, 
parukier, kuzhinier, kompjuter dhe riparim 
panelesh diellore. 16 romë dhe egjiptianë janë 
punësuar gjatë vitit 2012 në biznese publike ose ato 

agroni dhe bashkëshortja e tij drejtojnë së bashku 
qendrën “agron” në Fier. si qendër fitimprurëse, 
qendra “agron” prej vitesh punon për të trajnuar dhe 
ndihmuar njerëzit të rihyjnë në tregun e punës. kjo 
qendër ka bashkëpunuar me programin evlc dhe 
ka trajnuar mbi 50 persona nga komuniteti rom që 
jetojnë në rrethinat e Fierit. Fillimisht i rezervuar në 
bisedë, agroni na tregon se si kjo përvojë ka ndikuar 
në jetën e të gjithëve. 
Në fillim të rinjtë e komuniteteve rome dhe egjiptiane ishin 
të ndrojtur. Ata hynin në sallat e trajnimit me frikë. Ndjeja 
se ata nuk kishin besim tek ne. Nuk besonin se ne vërtet 
dëshironim që ata t’i përfundonin me sukses këto kurse 
trajnimi. Dalëngadalë gjërat ndryshuan, por jo vetëm për ata. 
Gjërat ndryshuan si për instruktorët ashtu dhe për studentët. 
Organizata Swiss Contact na ka ndihmuar të trajnojmë 
instruktorë sa më efektivë në përgatitjen e studentëve për 
tregun e punës. Kjo ishte hera e parë që në të njëjtën sallë 
kishim studentë shqiptarë, romë dhe egjiptianë. Kishim folur 
më parë lidhur me krijimin e një mjedisi të përshtatshëm për 
mësim, por ky mjedis tashmë kishte nevojë për diçka më tepër. 
Ai duhej të ishte “pa asnjë formë diskriminimi”. Shqetësimi im 
ishte nëse ne të gjithë ishim apo jo gati për këtë ndryshim, por 
pas një farë kohe pashë rezultate të jashtëzakonshme. Fillimisht 
njerëzit e kishin të vështirë të krijonin shoqëri, por shumë shpejt 
ata nisën të ndihmonin njëri-tjetrin në shumë drejtime përveç 
mësimit. Ata nisën të flasin për veshjet, flokët, dyqanet dhe 
aktivitetet e fundjavës. Në fillim nuk mund ta besoja. Ajo çka po 
ndodhte shkonte përtej imagjinatës time. Më parë mendoja se 
marrja e një certifikate ishte momenti i shpërblimit për të gjithë. 
Por kjo përvojë më bëri të besoj se shpërblimi më i madh për të 
gjithë ishin miqësitë dhe marrëdhëniet me njerëzit, ndryshimet 
që përjetuam, frikat dhe të qeshurat.

të mësuarit së bashku rezulton i 
dobishëm përtej çdo pritshmërie

anëtarët e komunitetit 
rom dHe egjiptian Fitojnë 
aFtësi dHe rrisin sHanset 
për punësim

Komunitetet rome dhe egjiptiane në Shqipëri 
shpesh janë të përjashtuara nga tregu i punës 
dhe veprimtaritë që ata zhvillojnë për të 
gjeneruar të ardhura kryhen në fushën e tregut 
informal. Shpesh të lidhura me mbledhjen 
dhe riciklimin e materialeve, si p.sh. kanaçe, 
plastikë, hekur etj., si dhe shitjen e veshjeve 
të përdorura, këto aktivitete zor se i sigurojnë 
atyre punësim të qëndrueshëm dhe punë të 

private ose kanë hapur bizneset e tyre. 9 studentë 
romë dhe egjiptianë që vazhdojnë universitetin 
janë caktuar si praktikantë në institucione të 
ndryshme që ofrojnë shërbime sociale dhe publike, 
si p.sh. bashkitë, zyrat e punës, qendrat e formimit 
profesional, ministritë e linjës etj. 8 romë dhe 
egjiptianë u regjistruan në një kurs trajnimi 
të ofruar nga Projekti YECD i financuar nga 
Banka Botërore “Grantet e vogla për hapjen e një 
biznesi”. Pas një procesi konkurrimi në fund të 
trajnimit, këta 8 pjesëmarrës romë dhe egjiptianë 
u përzgjodhën për të përfituar një mbështetje 
financiare prej 2500 USD pas dorëzimit të planeve 
të tyre të biznesit. Dy prej tyre ia dolën dhe tashmë 
kanë hapur dhe menaxhojnë biznesin e tyre. 

mësimet e nXjerra

Dëshmitë nga anëtarët e komunitetit të 
angazhuar si vullnetarë ose ndërmjetësues në 
shëndetësi, arsim, mbrojtje, etj., nënvizojnë një 

mesazh të rëndësishëm. Mesazhi është: “Edhe në 
situatat më të vështira, personat më në nevojë 
kanë diçka për të ofruar. Dhëna e mundësisë 

që ata të bëjnë gjëra për veten e tyre dhe 
anëtarë të tjerë të komunitetit të tyre është një 
veprim fuqizues dhe transformues. Anëtarët e 
komunitetit rom dhe egjiptian që marrin pjesë 

në programin EVLC kanë përforcuar këtë mësim 
gjatë kohëzgjatjes së programit. 

mësimi për mArrjen e një proFesioni 
rezultoi mësim për gjithë jetën
Panajoti, 24 vjeç nga fshati Drizë në Fier, ndan me 
ne historinë e tij: 
Unë u regjistrova në një kurs për t’u bërë saldator. 
Nuk isha i sigurt nëse këto kurse ishin të vërteta apo 
ishin një marifet i radhës për të mashtruar romët. 
Kursi filloi dhe aty kuptova se nuk qe e thjeshtë. 
Më duhej të studioja dhe të plotësoja detyrimet për 
të marrë certifikatën. Materialet teorike kërkonin 
shumë orë studimi. Kisha shokë që mundoheshin 
shumë pasi nuk dinin të shkruanin dhe të lexonin 
mirë. Kjo nuk ishte problem për mua. Sfida për 
mua ishte mungesa e parave në shtëpi. Më duhej 
që pas kursit të mblidhja shishe për të mbajtur 
familjen. Une kam dy fëmijë dhe gruaja ime shet 
veshje të përdorura në treg. Ajo nuk siguronte të 
ardhura të mjaftueshme për të plotësuar nevojat 
tona. Ndihesha në ankth dhe i shqetësuar. Herë 
pas here më dridheshin duart kur përdorja pajisjet. 
Një ditë, Agroni m’u afrua dhe më mbajti dorën. 
U trondita dhe më rrodhën lotë pasi nuk prisja 
nga askush, dhe jo më nga një shqiptar, të më 
ndihmonte duke më mbajtur dorën. Por ai ma 
mbajti dorën shumë herë gjatë kursit derisa mësova 
t’i mbaja pajisjet ashtu siç duhet. Gjatë kursit 
mësova se bashkëpunimi është rezultat i përpjekjeve 
të përbashkëta ndërmjet romëve dhe shqiptarëve. 
Të dyja palët duhet t’i kapërcejnë perceptimet e tyre. 
Edhe mua më është dashur të mposht perceptimet 
e mia. Të pranosh të tjerët është rrugë me dy kahe. 
Për këtë duhet që njerëzit të bëjnë një hap përpara 
dhe të përpiqen ta njohin tjetrin. Duhet kurajo nga 
të dyja palët. Marrëdhënia ime me Agronin m’i ka 
mësuar të gjitha këto.
Tani unë kam aftësitë, kam certifikatën, por nuk 
është e lehtë të gjej një punë. Jam regjistruar në 
zyrën e punës dhe jam në pritje të një përgjigjeje 
prej tyre. Inkurajoj veten që të mos humbas 
shpresat. Deri tani kam mësuar shumë dhe kam 
nevojë të besoj se gjërat do të funksionojnë më së 
miri. Ndoshta me pak bashkëpunim, kreativitet 
dhe disa fonde, unë bashkë me miqtë e mi mund të 
hapim ndonjë biznes të vogël. Ende nuk e di se çfarë 
do të bëj, por sigurisht që do t’i vë në punë njohuritë 
dhe nuk do të dorëzohem. Nuk kam asgjë për të 
humbur, përveçse për të fituar. 

Futja e grave në kurse ka qenë një betejë e dyfishtë 
për programin EVLC. Kërkimet dhe përvoja 
kanë treguar se kur gratë kanë të ardhura, ato 
kanë më tepër gjasa t’i shpenzojnë ato para për 
fëmijët. Kështu, programi i kushtoi vëmendjen 
parësore grave dhe i ndihmoi ato të fitonin aftësitë 
e duhura dhe një punë kur krijohej mundësia. 
Megjithatë, futja e tyre në kurse ishte vështirë, 
pasi ato përballeshin me presionin për të mos 
dalë nga shtëpia. Gratë në komunitetet në nevojë 
duhet të binden dhe të nënshtrohen. Dhuna 
në familje është e pranishme pothuajse kudo. 
Gratë e martuara në moshë fare të re rrihen nga 
bashkëshortët dhe pjesëtarët e tjerë të familjes, 
sidomos nga vjehrrat. Programi i nxiti gratë të 
merrnin pjesë në formime profesionale dhe i 
ndihmoi ato të krijonin një mjedis të sigurt për të 
shmangur thashethemet dhe dhunën. Për shumë 
nga ato, regjistrimi në kurse ishte sakrificë. 
“Unë jam një grua e divorcuar dhe kam një vajzë. 
Ne të dyja jetojmë me prindërit dhe dy vëllezërit e 
mi në dy dhoma. U martova tepër e re dhe shumë 
shpejt jeta ime u shkatërrua. Tani mbledh kanaçe 
dhe shishe plastike për të siguruar jetesën. Kur 
dëgjova për mundësinë e ndjekjes së këtij kursi 
kërceva dhe thashë: “Unë do të shkoj”. Prindërit 
dhe vëllezërit nuk më mbështetën. Qarkullojnë 
thashetheme në komunitet për gratë që shkojnë 
shumë shpesh në Tiranë. Pavarësisht tensioneve 
në shtëpi, vendosa të përfitoj nga kjo mundësi dhe 
të mos e lija të më ikte. Më duhej të merrja çdo 
ditë autobusin për të shkuar në Tiranë dhe për të 
qenë në klasë në orën 7:30 të mëngjesit. Përpara 
se të nisesha, duhej të bëja gati vajzën për në 
shkollë. Kursi mbaronte çdo ditë në orën 4 pasdite. 
Nuk kisha para për të blerë ushqim ose ujë gjatë 
kursit. Fatmirësisht bileta e autobusit paguhej nga 
programi. Pavarësisht këtyre vështirësive, nuk u 
dorëzova. Gjatë rrugës për në shtëpi, shkoja tek 
kazanët e plehrave për të mbledhur kanaçe dhe 
shishe plastike që të mund të mbuloja shpenzimet 
për vete dhe vajzën time. Luftova për 6 muaj duke 
e bërë këtë punë çdo ditë, por tani kam aftësitë, 
kam certifikatën dhe e bëj mirë këtë punë. Prandaj 
jam krenare për veten dhe dëshiroj shumë të hap 
dyqanin tim. E di se një ditë do ta realizoj këtë.  

Një grua nga komuniteti i Valiasit

Diskutimet me grupet rome dhe egjiptiane që 
ndoqën kurset na ndihmuan të nxjerrim disa 
mësime që mund të jenë me vlerë për organizatat 
dhe programet e tjera që punojnë me komunitetet 
më në nevojë. Ka ende shumë për të bërë në 
drejtim të edukimit të shoqërisë së gjerë lidhur 
me perceptimet dhe qëndrimet ndaj punësimit të 
romëve dhe egjiptianëve. Kjo sferë ka nevojë për 
vëmendje dhe ndërhyrje me qëllim vazhdimin e 
rrugëtimit drejt përfshirjes sociale në Shqipëri. 

rritjA e KApAciteteve shtetërore 
për të rAportuAr për objeKtivAt e 
përcAKtuArA në plAnin KombëtAr të 
veprimit (pKv) për përFshirjen e romëve
Programi EVLC dha ndihmesë në rrugën e 
Shqipërisë drejt përfshirjes sociale të grupeve 
më në nevojë. Megjithëse programi po shkon 
drejt përfundimit, rrugëtimi drejt përfshirjes 
sociale do të vazhdojë. Qeveria shqiptare do 
të vazhdojë ta drejtojë këtë proces. Programi 
EVLC ndihmoi në fuqizimin e përpjekjeve të 
qeverisë për përfshirjen sociale, pasi qeveria 
ndërmori masa në kuadër të Planit Kombëtar 
të Veprimit për Dekadën e Romëve. Puna 
krah për krah me qeverinë dhe kontributi i 
dhënë për ndryshimet institucionale ishin 
një masë e rëndësishme qëndrueshmërie për 
arritjet e programit EVLC. Programi mbështeti 
Sekretariatin Teknik për Romët në ndërtimin e 
një sistemi me bazë rrjetin të quajtur ROMALB. 
Qëllimi ishte mbledhja efikase e të dhënave nga 
njësitë e qeverisjes vendore pranë komuniteteve 
rome, ku gjeneroheshin njësitë e të dhënave. Ky 
sistem përfshinte zhvillimin dhe përdorimin 
e procedurave standarde të operimit dhe 
instrumentet që sigurojnë saktësinë dhe cilësinë 
e të dhënave, si dhe zbërthimin e nevojshëm të 
tyre. 
Ky sistem bëri të mundur që autoritetet 
shtetërore të gjeneronin raporte të përshtatura 
sipas treguesve të përcaktuar, si dhe të 
shpërndanin informacionin e duhur, të saktë 
dhe në kohë tek palët e interesuara. 

Programi ndihmoi në përgatitjen e 

mësimet e nXjerra

Ia vlen që të financohen kostot oportune të 
pjesëmarrësve në projekt, sidomos për kurset 
që zgjasin katër deri në pesë muaj. Prezantimi 

i stimujve të këtij lloji është tepër i vështirë 
pasi mund të krijojë varësi ose mund të nxisë 
në mënyrë artificiale regjistrimin e personave 

më në nevojë në kurse të formimit profesional. 
Megjithatë, ekipet e programeve që zbatojnë 

ndërhyrje të ngjashme duhet të punojnë ngushtë 
me personat më në nevojë për të gjetur zgjidhjet 
më të mira dhe nisma të përshtatshme dhe për 

t’i pasqyruar këto zgjidhje në buxhet që në fillim 
të programit. Në të kundërt, programet duhet 
të kërkojnë mundësitë për ofrimin e kurseve të 

lëvizshme pranë vendbanimeve të personave dhe 
gjatë fundjavës. Kjo mund të jetë një zgjidhje e 

dobishme për përmbushjen e objektivave, duke 
patur gjithashtu dhe një buxhet të arsyeshëm. 

Disa nga pjesëmarrësit në projekt paraqitën 
vështirësi dhe ndrojtje kur u përballën me 

problemet e gjuhës, të leximit dhe shkrimit gjatë 
kursit. Puna me grupet e studentëve në programe 
për përmirësimin e shpejtë të leximit dhe shkrimit 

përpara fillimit të kursit të formimit profesional 
do të reduktonte vështirësitë dhe turpin dhe do 
të rriste përqindjen e ndjekjes dhe përfundimit 
të kursit. Gjithashtu, kjo do të lehtësonte edhe 

punën e instruktorëve. Qendra Agron në Fier ka 
raportuar se i ka thjeshtuar materialet e kursit 

për t’i ndihmuar pjesëmarrësit të kuptojnë 
më mirë përmbajtjen e tyre. Gjithashtu edhe 

qendrat shtetërore mund të ndihmohen për t’i 
thjeshtuar materialet e tyre të trajnimit. Kjo do 

të bënte të mundur që romët dhe egjiptianët të 
kapërcenin barrierat e tyre lidhur me arsimimin 
e dobët ose çështjet që lidhen me leximin dhe 

shkrimin. Romët dhe egjiptianët kanë shpirt 
sipërmarrësi. Duke pasur këtë në mendje, ata 
mund të inkurajohen të mendojnë jo vetëm 

që të punësohen, por edhe të vetëpunësohen. 
Kjo mund të arrihet duke eksploruar mundësitë 

për t’i ndihmuar ata të mësojnë si të hartojnë 
plane biznesi, të kryejnë veprimet financiare 

bazë dhe të kenë akses në kredimarrje. Kjo do të 
rriste vetëbesimin dhe dinjitetin e tyre përballë 
familjes dhe fëmijëve. Shembujt e romëve që 

kanë arritur të marrin kredi dhe të hapin bizneset 
e tyre tregojnë se ata janë në gjendje të ndërtojnë 

biznese dhe se mund të marrin kredi në bankë 
pavarësisht se janë të varfër. 

ndryshme të ndryshimit sipas Planit Kombëtar 
të Veprimit për Dekadën e Romëve. 
Raportimi përkrah me vendet e tjera dhe 
përqafimi i ndryshimeve institucionale janë 
tregues se qeveria shqiptare i ka forcuar 
kapacitetet e saj për përdorimin më efektiv 
të të dhënave në vendimmarrje dhe hartimin 
e politikave, në dobi të komuniteteve më 
në nevojë. Hapat e bërë përpara në rrugën 
drejt integrimit social të komuniteteve më në 
nevojë e çojnë Shqipërinë më pranë arritjes së 
objektivave të saj drejt integrimit evropian. 

rregullimi i FunKsionimit të sistemit 
monitorues
Programi EVLC mundësoi realizimin e një 
procesi nëpërmjet të cilit përdoruesit e sistemit 
monitorues me bazë rrjetin dhe drejtuesit e 
institucioneve përkatëse punuan së bashku për 
hartimin e masave dhe udhëzimeve të duhura 
për përdorimin e sistemit, si dhe për gjenerimin 
e raporteve të vlefshme. Gjithashtu, u zhvilluan 
një sërë konsultimesh të cilat bënë që aktorët e 
ndryshëm të arrinin pak nga pak të përcaktonin 
se çfarë e bën një sistem monitorimi dhe 
raportimi me bazë rrjetin që të funksionojë si 
duhet. Ministria e Punës, Çështjeve Sociale dhe 
Shanseve të Barabarta, në bashkëpunim me 
programin EVLC, përfaqësuesit e institucioneve 
përkatëse shtetërore që do të kryejnë mbledhjen 
dhe hedhjen e të dhënave në sistem, juristët dhe 
specialistët e IT-së, hartuan një VKM.
Ky vendim legjitimon përdorimin e sistemit 
me bazë rrjetin dhe punën që do të bëhet për 
qëllimet e monitorimit, si dhe parashikon një 
grup rregullash për funksionimin e duhur të 
sistemit dhe të procesit të monitorimit. Miratimi 
i këtij projektvendimi është ende në proces, 
por është pa dyshim një arritje e rëndësishme 
në rregullimin e funksionimit të procesit të 
monitorimit dhe sistemit me bazë rrjetin. 

Koordinimi i përpjeKjeve për 
përFshirjen e Komuniteteve rome dhe 
egjiptiAne në shoqërinë shqiptAre 
Ky program dha ndihmesë në krijimin e 
katër Komiteteve të Qarqeve për Vlerësimin 

ROMALB - është një sistem monitorimi dhe raportimi me bazë 
rrjeti për autoritetet vendore dhe qendrore që kanë detyrimin 
të raportojnë progresin e bërë kundrejt treguesve të përcaktuar 
në Planin Kombëtar të Veprimit për Dekadën e Romëve. Sistemi 
është projektuar, testuar dhe vendosur në 10 qarqe të vendit 
dhe lejon përdoruesit e autorizuar të hedhin të dhëna dhe t’i 
përpunojnë ato për të prodhuar raporte të përshtatura për 
të ndihmuar Sekretariatin Teknik për Romët dhe autoritetet 
e tjera përkatëse shtetërore që të shohin sesi kanë ndryshuar 
gjërat (ose jo) me kalimin e kohës dhe sa progres është bërë 
në drejtim të treguesve të përcaktuar në Planin Kombëtar të 
Veprimit për Dekadën e Romëve. 

çfarë është romAlb?

administratës shtetërore për mënyrën e duhur 
të përdorimit të sistemit ROMALB. Ndërsa 
programi operonte në katër qarqe, Sekretariatit 
Teknik i nevojitej mbështetje në gjashtë qarqe të 
tjera. Për këtë arsye, programi punoi për ngritjen 
e sistemit në këto gjashtë zona të tjera dhe për 
trajnimin e stafit që do ta përdorte atë. 
Në këtë fazë, sistemi ROMALB funksionon në 10 
qarqe që kanë popullsi të lartë të komuniteteve 
rome dhe egjiptiane, ndërsa Instituti i Trajnimit të 
Administratës Publike (ITAP) zhvilloi dhe përdori 
module trajnimi për trajnimin e 77 punonjësve 
në institucione të ndryshme në këto 10 qarqe. 

“Kemi filluar të përdorim sistemin ROMALB. 
Institcionet e ndryshme vendore hedhin informacionin 
që shqyrtohet nga ministritë e linjës për verifikim 
dhe saktësi. Pas verifikimit, ky informacion i jepet 
Këshillit të Qarkut. Ne kemi staf staf që punon në 
këshillin e qarkut, i cili printon raportet e përshtatura 
mbi bazën e çështjeve që kanë nevojë për shqyrtim. 
Ky informacion është i rëndësishëm pasi ndihmon 
të shihen shërbimet e ofruara dhe ndikimi i këtyre 
shërbimeve në komunitetet rome dhe egjiptiane gjatë 
periudhave kohore. Kjo është motivuese pasi tashmë 
do të kemi mundësi të marrim vendime dhe të 
hartojmë politika të bazuara në prova.

Entela Lila, Këshilli i Qarkut, Tiranë

Shqipëria, së bashku me 9 vende të tjera të 
Evropës Qendrore dhe Lindore që punojnë për 
zbatimin e Dekadës së Romëve, është në gjendje 
të raportojë mbi progresin e bërë në fusha të 

e Nevojave dhe Planifikimin e Shërbimeve 
Sociale (KQVNPSH) në qarkun e Tiranës, Fierit, 
Elbasanit dhe Durrësit. Këto komitete lindën 
si nevojë për harmonizimin e përpjekjeve dhe 
gjetjen e zgjidhjeve për problemet e ndërlikuara, 
të cilat kërkonin një bashkëpunim ndërsektorial. 
KQVNPSH-të u mbështetën nga Komitetet 
Teknike për Romët, të cilët përbëheshin nga 
përfaqësues të institucioneve që mbulojnë 
fushat e ndryshimit sipas Planit Kombëtar të 
Veprimit për Romët, si p.sh. arsimi, punësimi, 
mbrojtja sociale, strehimi dhe infrastruktura, 
kujdesi shëndetësor, përfshirja sociale, shanset 
e barabarta dhe trashëgimia kulturore. Komiteti 
Teknik mblidhej çdo tre muaj.  Çdo institucion 
raportonte për progresin e bërë në fushën e tyre 
përkatëse, me sfidat e hasura dhe problemet që 
kërkonin zgjidhje. Ata i diskutonin çështjet dhe 
kur ishte e mundur gjenin zgjidhje për to. Për 
sa i përket problemeve që kërkonin fonde apo 
përfshirjen e KQVNPSH-ve, Komiteti Teknik 
përgatiste dokumentacionin e nevojshëm dhe 
KQVNPSH merrte vendimet. Modeli i punës në 
nivel qarku funksionoi, siç e tregon edhe përvoja e 
Elbasanit. Kështu, ky model u adoptua nga gjashtë 
qarqe të tjera të vendit që kanë popullsi të madhe 
të komuniteteve rome dhe egjiptiane. Ky zgjerim 
bëri të mundur që Sekretariati Teknik për Romët 
të krijonte organizma rajonalë që ndihmuan 
në harmonizimin e përpjekjeve për zbatimin e 
Planit Kombëtar të Veprimit për Romët. Falë 
këtyre organizmave, Sekretariati Teknik është në 
pozicion më të mirë përshtatshëm për arritjen e 
objektivave të përcaktuara në Planin Kombëtar 
të Veprimit për Romët.  Përvoja e deritanishme 
ka treguar se lidhja e punës së bërë në nivelin 
bazë me punën e qeverisë në nivel komuniteti, 
qarku dhe nivel kombëtar është çelësi për të sjellë 
ndryshimet e nevojshme dhe për rritjen e shanseve 
që këto ndryshime të jenë afatgjata. Agjencitë e 
OKB-së kanë një pozicion kyç për të bërë të mundur 
që ndryshimet nga poshtë-lart dhe nga lart-poshtë 
të ndodhin në mënyrë të harmonizuar, duke 
gjeneruar ndryshime sociale rrënjësore. 

hApAt e mëtejshëm 
Programi EVLC po shkon drejt përfundimit, 

Në Elbasan, Komiteti Teknik dhe Komiteti i Qarkut për Vlerësimin 
e Nevojave dhe Planifikimin e Shërbimeve Sociale (KQVNPSH) 
punojnë mjaft mirë - thotë Blendi Gremci, Drejtori Rajonal i 
Kulturës, Arsimit dhe Shërbimeve Sociale në qarkun e Elbasanit. 
Kemi parametra të qartë bashkëpunimi për të cilat kemi rënë 
dakord që në fillim. Mblidhemi çdo tre muaj dhe çdo anëtar i 
komitetit vjen në mbledhje me informacion të përgatitur të cilin 
e ndan me të tjerët lidhur me çështjet që kërkojnë bashkëpunim 
ndërsektorial për t’u zgjidhur. Informacionet që ata ndajnë për 
veprimet dhe arritjet e tyre për periudhën tremujore janë tepër 
të dobishme për të kuptuar situatën dhe për të nxjerrë mësime.  
Në shumë raste kemi mundur të harmonizojmë veprimet dhe 
kemi ndërtuar një sinergji të jashtëzakonshme. Në drejtorinë që 
unë drejtoj, kemi praktikantë romë që punojnë. Ata punojnë, 
angazhohen dhe mësojnë nga puna. Në fillim ata mendonin se 
komitetet ishin thjesht grupe njerëzish që vinin për të dhënë 
informacion. Por më vonë, ndërsa vëzhgonin nga afër mbledhjet, 
kuptuan se ka shumë punë për zgjidhjen e problemeve. Ata 
panë sesa punë dhe mund nevojitej për zgjidhjen e çështjeve 
specifike. Në shumë raste u kemi kërkuar ndihmë romëve dhe 
egjiptianëve pasi ndonjëherë nuk e dimë se çfarë është më e 
përshtatshme për ta. Duke parë këto përpjekje, ata kuptuan se 
Komiteti Teknik ka një rol të rëndësishëm dhe i merr çështjet 
seriozisht. Ata panë komitetin teknik që i diskutonte çështjet 
nga këndvështrime të ndryshme dhe kjo i frymëzonte ata. Ata e 
respektojnë punën e bërë dhe kanë shprehur angazhimin dhe 
dëshirën e tyre për vazhduar më gjatë punën në institucionin 
tonë. Jemi të kënaqur që t’i kemi ata këtu me ne, pasi janë bërë 
gjithnjë e më të dobishëm për ne.

praktikantët romë frymëzohen 
nga puna e Komitetit teknik

por rrugëtimi drejt përfshirjes sociale vazhdon 
ende. Kjo broshurë është një përpjekje për të 
dokumentuar disa nga proceset që programi 
EVLC ka ndjekur, si dhe arritjet, sfidat dhe 
mësimet e nxjerra gjatë zbatimit të tij. Qëllimi 
i tij është të dokumentojë dhe të njohë meritat 
e të gjithë atyre që dhanë kontribut në arritjen 
e rezultateve të dëshiruara, si dhe të ofrojë 
ndihmesën e tij për grupet dhe organizatat e tjera 
që mund t’i përdorin mësimet nga ky program për 
të rritur në maksimum rezultatet e punës së tyre në 
të ardhmen me grupet më në nevojë. Rrugëtimi 
vazhdon ende ndërsa programi EVLC shkon drejt 
finalizimit të tij, por do të ketë të tjerë që do t’i 
mbështesin përpjekje të tilla ku komunitetet 
rome dhe egjiptiane vendosen në qendër të 
përpjekjeve të tyre për zhvillim. 




